
Article / Original Paper
INTERPRETATION OF THE PRINCIPLE OF JUSTICE IN PUBLIC

ADMINISTRATION

Rasulov Siroj
Researcher at BukhSU

Abstract. This article analyzes the essence, content, and practical significance of the principle of justice in the
system of public administration. It highlights the role of the justice principle in the activities of public
administration bodies, its importance in ensuring citizens’ rights and freedoms, and the necessity of adhering to
fairness criteria in decision-making processes. In addition, interpretations of the justice principle in national and
international legal sources are compared, and ways of applying them to public administration practice are
examined. The research findings emphasize that the principle of justice is recognized as a key factor in
strengthening the stability, transparency, and public trust in the system of public administration.

Keywords: principle of justice, public administration, fairness, rule of law, public trust, administrative decisions.

DAVLAT BOSHQARUVIDA ODILLIK PRINSIPI TALQINI

Rasulov Siroj Sodiq o‘g‘li
BuxDU izlanuvchisi

Annotatsiya. Mazkur maqolada davlat boshqaruvi tizimida odillik prinsipi mohiyati, mazmuni va uning amaliy
ahamiyati tahlil gilinadi. Unda odillik tamoyilining davlat boshqaruvi organlari faoliyatidagi o‘rni, fugarolar huquq
va erkinliklarini ta’'minlashdagi roli hamda boshgaruv qarorlarini gabul qgilishda adolat mezonlariga amal qilish
zaruriyati yoritilgan. Shuningdek, milliy va xalqaro huquqiy manbalarda odillik prinsipi talginlari solishtirilib,
ularni davlat boshqaruvi amaliyotiga tatbiq etish yo‘llari ko'rib chiqiladi. Tadqgiqot natijalariga ko‘ra, odillik
prinsipi davlat boshqaruvi tizimining barqarorligi, shaffofligi va fugarolarga ishonchni mustahkamlashda asosiy
omil sifatida e’tirof etiladi.

Kalit so‘zlar: odillik prinsipi, davlat boshqaruvi, adolat, qonun ustuvorligi, fugarolik ishonchi, boshqaruv
qarorlari.

DOI: https://doi.org/10.47390/SPR1342V5111Y2025N41

Kirish. Har qanday demokratik davlatda boshqgaruvning asosiy maqgsadi —
fugarolarning huquq va erkinliklarini ta’'minlash, jamiyatda ijtimoiy adolatni qaror
toptirishdan iboratdir. Shu nuqtai nazardan, odillik prinsipi davlat boshqaruvi tizimining
ajralmas qismi sifatida muhim ahamiyat kasb etadi. Odillik davlat organlarining faoliyatini
gonuniylik, xolislik va tenglik tamoyillari asosida olib borishini taqozo etadi.

Davlat boshqaruvida odillik prinsipi hagida so‘z borar ekan, bevosita qonunchilik va uni
amalga oshirish mexanizmida prinsipni qo‘llash masalasi yotadi.

Odillik prinsipi eng avvalo, qonun ustuvorligi, inson huquqglariga hurmat va tenglik
tamoyillarini o‘zida mujassam etadi. Bu prinsipga amal qilish boshgaruv organlari faoliyatining
shaffof va hisobdor bo‘lishini ta’'minlaydi.

Adabiyotlar tahlili va metodologiya. Mazkur maqola tadqiqotida davlat boshqaruvi
tizimida odillik prinsipi mohiyati, mazmuni va uning amaliy ahamiyati falsafiy-nazariy

yondashuv, sistemali yondashuv, ma’lumotlar tahlili, tagqoslash usuli orqali tahlil etilgan.
Odillik prinsipi davlat boshqgaruvi tizimining barqarorligi, shaffofligi va fugarolarga ishonchni
mustahkamlashda asosiy omil sifatida ekanligi birinchi prezidentimiz I.Karimov, olim X.T.
Odilqoriyev va shuningdek boshqa olimlarning ilmiy izlanishlari va tadqiqotlari orqali
atroflicha ochiglangan va falsafiy-nazariy yondashuv asosida ijtimoiy-falsafiy tahlil qilingan.

Muhokama va natijalar. Odillik prinsipi - adolatli jinoyatning huquqiy asosidir.

O‘zbekiston Respublikasi Jinoyat kodeksining 8-moddasi odillik prinsipini belgilab
beradi. Ushbu prinsip jinoyat huquqining asosiy tamoyillaridan biri bo‘lib, jinoyat sodir etgan
shaxsga nisbatan qo‘llaniladigan jazo yoki boshqa huquqiy ta’sir choralari adolatli bo‘lishini
talab qiladi. Ya'ni, jinoyatchiga nisbatan belgilangan jazo jinoyatning og'ir-yengilligiga, aybning
darajasiga hamda shaxsning ijtimoiy xavflilik darajasiga mos bo‘lishi shart.

Bu prinsipning asosiy maqgsadi - jazoning adolatli bo‘lishini ta’'minlashdir. Jazo haddan
tashqari yengil yoki haddan tashqari og'ir bo‘lmasligi, balki jinoyatga monand bo‘lishi kerak.
Masalan, kichik og‘irlikdagi jinoyat uchun ortiqcha jazo tayinlash nafagat adolatsizlik, balki
fugarolarning davlatga bo‘lgan ishonchini ham kamaytiradi. Shu bilan birga, og'ir jinoyatlar
uchun yengil jazo berilishi ham jamiyatda huquqiy tartibni zaiflashtiradi.

8-moddada yana bir muhim qoida - bir jinoyat uchun ikki marta javobgarlikka
tortilmaslik prinsipi belgilangan. Bu prinsip xalqgaro huqugda “non bis in idem” deb ataladi va
har ganday shaxs bir jinoyati uchun faqat bir marta javobgarlikka tortilishi mumkinligini
anglatadi. Agar bir shaxs allagachon o‘sha jinoyat uchun javobgarlikka tortilgan bo‘lsa, u qayta
jazolanmasligi kerak. Bu nafaqat inson huquqlarining himoyasi, balki sud-huquq tizimining
soddaligi va adolatli ishlashining kafolatidir.

Ta’kidlash joizki, odillik prinsipi jinoyat huquqgining poydevori bo‘lib, shaxsga nisbatan
jazo belgilarini aniq, izchil va insonparvarlik tamoyillariga asoslanib qo‘llashni taqozo etadi. U
nafaqat jinoyatga munosib jazo belgilashni, balki inson sha’ni va gadr-qimmatini himoya
qilishni ham 0z ichiga oladi. Bu prinsip qonun ustuvorligini ta’'minlashda muhim rol o‘ynaydi.

Davlat boshqgaruvi haqida gap borar ekan, davlat mexanizmi haqida bahs yuritilishi
kerak.

“Davlat mexanizmi (apparati)da jamiyat oldidagi iqtisodiy, ijtimoiy va siyosiy
sohalardagi vazifa va funksiyalarni bajarish maqgsadida, bir qancha davlat organlari iyerarxiya
asosida, yagona bir tizimga birlashadi. Shuningdek, u oz funksiyalarini bajarib, davlat
hokimiyatini amalga oshiradi. Davlat mexanizmi ni tashkil etish muayyan obyektiv prinsiplarga
tayanadi. Bu esa, jamiyatning davlat tomonidan samarali idora etilishini ta’'minlaydi”[3].

“Davlat hokimiyatini amalga oshirish masalasi barcha zamonlarda dolzarb bo‘lgan va
hozir ham shunday. Davlatning institutsiyaviy elementi - davlat hokimiyatining uyushtirilishi,
tashkillashtirilganligi, ya'ni tashkilot sifatida rasmiylashtirilganligidir. Davlatni tashkilot
sifatida turli nuqtai nazardan talgin etish mumkin. Teran ma'noda, davlat - bu mamlakatning
butun aholisini gamrab oladigan iyerarxik (pog‘onama-pog‘ona uyushgan) tashkilot bo‘lib,
bunda aholi davlatning boshlangich elementi hisoblanadi. Aholining bu uyushmasi -
tashkilotida, bir tomonda - “boshqariluvchi fugarolar” bor, ikkinchi tomonda - butun davlat
tashkilotini boshgaruvchi apparat mavjud”[2].

“Davlatga o'z hokimiyatini amalga oshirish imkonini beruvchi tashkiliy moddiy kuch -
bu davlat apparati(mexanizmi)dir. Bu apparat (mexanizm) davlatning nimadan tashkil
topganligini anglatadi. Davlat apparati — davlat hokimiyatini amalga oshiruvchi organlar tizimi.

U davlat oldida turgan maqsad va vazifalarni bajarishga qaratilgan asosiy funksiyalarni ado
etadi. Apparat - jamiyatda boshqaruvni amalga oshiruvchi lavozimli xodimlar va boshqaruv
organlari yig‘indisidir. Davlat va huquq nazariyasida davlat hokimiyatini amalga oshiruvchi
maxsus tashkilot “davlat apparati” va “davlat mexanizmi” atamalari bilan ifodalanadi.
Mamlakatimizda amalga oshirilayotgan iqtisodiy, siyosiy, ijtimoiy, huquqiy islohotlarda
davlatning roli, uning bosh islohotchilik xususiyatlarini ushbu sermazmun ishlarni amalga
oshirishda davlatning, davlat organlarining va eng asosiysi, davlat mexanizmining tutgan o‘rni
beqiyosdir”[1].

Shu bilan birgalikda, odillik prinsipi ham davlat mexanizmni yuritishda muhim
vositadir. Bevosita odillik prinsipini sud tizimida va davlat nazorat organlari faoliyatida
kuzatish mumkin.

Xususan, “odillik prinsipining mohiyati, barcha sud qarorlari va jarayonlarida xolislik,
tenglik va haqigatga asoslanishdan iboratdir. Adolatli sud tizimi, odil va xolis sudyalar orqali
tashkil topadi. Sudyalar, o‘zining qarorlarida barcha tomonlarning huquqlarini e’tiborga olib,
nafaqat qonun talablariga, balki ijtimoiy axloqiy gadriyatlar va xalqning adolatga bo‘lgan
ishonchiga ham javob berishlari zarur. Odillik prinsipining asosiy jihati shundaki, sudyalar oz
qarorlarini xususi yoki ijtimoiy manfaatlardan holi, fagatgina qonuniy asosda, haqiqatni
aniqlashga yo‘naltirib, shaxsiy qarashlarga yoki tashqi ta’sirlarga moyil bo‘lmasdan chiqargan
bo‘lishi kerak. Bu, sudning mustagqilligi va obro‘sini ta’'minlashda, jamiyatda qonun ustuvorligi
tamoyilini mustahkamlashda muhim omil hisoblanadi. Odillik prinsipi sud tizimining asosi
bolib, adolatni ta’'minlashning yagona yo‘li sifatida ko‘riladi. Ushbu prinsip, nafaqgat
sudyalarning individual faoliyatiga, balki butun sud tizimining ish faoliyatiga ta’sir ko‘rsatadi.
Adolatli sud tizimi jamiyatda qonun ustuvorligi va ijtimoiy barqarorlikni ta’'minlashda katta
ahamiyatga ega. Sudyalar, odillik prinsipini hayotga tatbiq etish orqali, jamiyatda huquqiy
tartibni mustahkamlashga, odamlarning huqugqlari va erkinliklarini himoya qilishga xizmat
giladilar”[4].

Odillik prinsipi davlat boshgaruvida insonparvarlik prinsipida ham namoyon bo‘lishi
mumkin. Ular bir-birini to‘ldiradi. Adolatni ta’minlash uchun avvalo, davlat insonparvar siyosat
yuritishi zarur. Shu asnoda, insonparvarlik prinsipi ham “huquq jamiyat - inson - davlat
o‘rtasidagi munosabatlarni mustahkamlash va tartibga solishda adolat, insonni sevish, shaxsni
e'zozlash va uning sha'nini qadrlash, unga hayot kechirish uchun munosib shart-sharoitlar
yaratib berish nuqtai nazaridan kelib chigadi. Huqugning insonparvarligi qonunchilik
hujjatlarida mustahkamlangan ijtimoiy tuzumning shaxs uchun qulay iqtisodiy shart-
sharoitlar, imtiyozlar yaratishini nazarda tutadi. Huqugda shaxsni tahqirlovchi, giynovchi, unga
nisbatan noinsoniy munosabatni yoqlab chiquvchi qoidalar bo‘lishi mumkin emas. Mamlakatda
vujudga keltirilgan kafolatlar tizimi fugarolarni g‘ayrihuquqiy xatti-harakatlar hamda ularning
oqibatlaridan himoya qilishi kerak”[5].

Xalgaro huquqiy manbalarda odillik prinsipi asosan inson huquqlari bo‘yicha
shartnomalar va xalqaro sud qarorlari orqali namoyon bo’ladi, lekin bu tushuncha xalqaro
huquqda alohida, mustaqil manba sifatida ko‘rinmaydi. Boshqa xalgaro huquqiy manbalarda
odillik prinsipi bevosita ko‘rsatilmagan bo‘lsa-da, uning qonuniylik, tenglik va adolatli sudlov
kabi tamoyillar orqali ifodalanishi mumkin.

“Germaniyada odillik (adolat) prinsipi davlat boshqaruvi va huquq tizimining eng
muhim Kkonstitutsiyaviy tamoyillaridan biridir. Ushbu prinsip Germaniya Federativ

Respublikasi Asosiy Qonunida, xususan, 1-20-moddalarda oz ifodasini topgan bo‘lib, inson
sha’ni, huquq va erkinliklarini hurmat qilish, ularni adolatli himoya qilish davlatning asosiy
vazifasi sifatida belgilanadi. Germaniyada sud hokimiyatining mustaqilligi Konstitutsiyaning
asosiy prinsiplari qatoriga kiradi. Biroq Germaniyadagi amaliyot bu konstitutsiyaviy prinsipga
fagat gisman mos keladi. Adliya boshqaruvi Germaniyada ijro etuvchi hokimiyat tarkibiga
kiradi. Har bir yer (federal shtat) o‘zining adliya vazirligiga ega. Adliya vazirliklari ma’lum
darajada sud ishlarini yuritish uslubiga ta’sir ko‘rsatishga harakat qilib kelgan. Bu borada turli
federal shtatlar (Bundeslander) o‘rtasida farqglar mavjud. Vaqtni tejash magsadida qonuniy sud
jarayoni (due process of law) huquqi buzilgan, natijada huquqiy masalalar faqat qisman va
yetarli darajada ko‘rib chigilmagan. Iqtisodiy jinoyatchilar ko‘pincha imtiyozli munosabatga
ega bo‘lishgan — bu esa Germaniyaning an’anaviy huquqiy tizimida uchramaydigan hol edi —
bular “bitimlar” (ya’ni “deals”) orqali amalga oshirilgan bo‘lib, ular ko‘pincha murakkab va kop
vaqt talab etuvchi sud jarayonlarining o‘rnini egallagan”[6].

Xulosa qilib aytganda, davlat boshqaruvida odillik prinsipi jamiyat va hokimiyat
o‘rtasidagi o‘zaro ishonchning, boshqaruv tizimining qonuniyligi va samaradorligining asosiy
kafolati hisoblanadi. Ushbu prinsip nafaqat huquqiy, balki ma’naviy-me’yoriy ahamiyatga ega
bo‘lib, u boshqaruv qarorlarini gabul qilishda xolislik, tenglik va inson manfaatlarini ustuvor
go‘yishni taqozo etadi. Tadgiqotlar shuni ko‘rsatadiki, odillik prinsipi amalda to‘lagonli
go‘llanilganda, u nafagat boshqaruv tizimining samaradorligini oshiradi, balki jamiyatda adolat,
ishonch va qonun ustuvorligi muhitini mustahkamlaydi. Shu bois, davlat boshqaruvi tizimini
isloh qilish jarayonida odillik prinsipini har bir sohada, xususan, kadrlar siyosati, ijtimoiy
ta’'minot, moliyaviy boshqaruv va huquqgni qo‘llash amaliyotida chuqur tatbiq etish bugungi
kunning eng dolzarb vazifalaridan biridir.

Adabiyotlar//Iutepatypa/References:

1.  Karimov L.A. Bizning bosh maqsadimiz - jamiyatni demokratlashtirish va yangilash,
mamlakatni modernizatsiya va isloh etishdir. - T., 2005. - B. 40.

2.  Ilpob6sieMbl 0611€el Teopuu npaBa U rocygapcrsa / [log pea. npod. B.C. Hepcecsinna. - M,
2008. - C. 565.

3.  Odilqoriyev X.T. Davlat va huquq nazariyasi. Darslik. - T.: “Adolat”, 2018. - B. 121-122.

4.  Tursunova N. A. Odillik prinsipi: har bir sudyaning asosiy yo‘l-yo'rigi. maqola //
https://inlibrary.uz/index.php/zdit/article /download /64448 /65446

5.  Odilqoriyev X.T. Davlat va huquq nazariyasi. Darslik. - T.: “Adolat”, 2018. - B. 187-188.

6.  https://medelnet.eu/wp-content/uploads/2012/02/Q-Germany.pdf

233


https://inlibrary.uz/index.php/zdit/article/download/64448/65446
https://medelnet.eu/wp-content/uploads/2012/02/Q-Germany.pdf

SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

Ne 11 (5) - 2025

AKTYAJIbHBIE ITPOBJIEMbI COLJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

270


mailto:scienceproblems.uz@gmail.com

